
НЕПРИМЕРНО Е ЛИДЕРОТ НА СДСМ ДА ДАВА
ЕТИЧКИ ОЦЕНКИ ЗА РАБОТАТА НА ЈАВНИОТ
СЕРВИС – РЕАГИРА ЗНМ ЗА ИЗЈАВАТА НА
КОВАЧЕВСКИ ЗА МРТ
9 февруари, 2024

Од Здружението посочуваат дека доколку политичарите имаат
дилеми или несогласувања околу начинот на кој известува јавниот
сервис или кој било друг медиум во земјава, наместо да споделуваат
лични квалификации, можат да поднесат претставка до медиумските
саморегулативни тела и на тој начин да помогнат во детектирање на
медиумите кои отстапуваат од новинарските стандарди

Здружението на новинари на Македонија (ЗНМ) ја осуди и изрази загриженост за изјавата на

експремиерот и лидер на СДСМ, Димитар Ковачевски, во која тој, коментирајќи ја анкетата на

Институтот за политички истражувања за претстојните избори, која беше презентирана на

јавниот сервис, рече дека МРТ потсетува како изгледале медиумите до 2016 година.

Вакви изјави, велат од ЗНМ, може да се толкуваат како влијание и политички притисок врз

медиумската слобода и уредувачката независност во предизборен период, посебно на јавниот

сервис. 

Дополнително, од Здружението посочуваат дека изјавите од лидери на политички партии кои

отвораат прашања за објективноста и непристрасноста во медиумското известување на МРТ,

„ВИСТИНСКА УЛОГА НА МЕДИУМИТЕ Е ДА
СЛУЖАТ КАКО СТОЖЕР НА ДЕМОКРАТИЈАТА,
ПРЕНЕСУВАЈЌИ ПРОВЕРЕНИ ИНФОРМАЦИИ
БЕЗ ВЛИЈАНИЕ ОД ПОЛИТИЧКИ ИНТЕРЕСИ, И

СЕКОЈ ОБИД ЗА ПОТКОПУВАЊЕ НА
МЕДИУМСКИОТ ИНТЕГРИТЕТ Е ЗА ОСУДА“,

велат од ЗНМ.

прави штета на имиџот на јавниот сервис, но и на демократските принципи и правото на

граѓаните да бидат информирани точно и непристрасно. 

Од ЗНМ посочуваат дека доколку политичарите имаат дилеми или несогласувања околу начинот

на кој известува јавниот сервис или кој било друг медиум во земјава, наместо да споделуваат

лични квалификации, можат да поднесат претставка до медиумските саморегулативни тела и на

тој начин да помогнат во детектирање на медиумите кои отстапуваат од новинарските

стандарди.

„ПОТСЕТУВАМЕ ДЕКА ЗАКОНОТ КОЈ ЈА
РЕГУЛИРА РАБОТАТА НА МТВ ВО ЧЛЕНОТ 111

УКАЖУВА ДЕКА ЈАВНИОТ СЕРВИС ОБЕЗБЕДУВА
НЕПРИСТРАСНИ, СЕОПФАТНИ И ВАЖНИ
ИНФОРМАЦИИ И ИСТИТЕ ТРЕБА ДА ГИ

ПРЕЗЕНТИРААТ ЈАСНО, НЕДВОСМИСЛЕНО И НА
НАЧИН НА КОЈ ГРАЃАНИТЕ ЌЕ ИМААТ МОЖНОСТ

СЛОБОДНО ДА ГО ФОРМИРААТ СВОЕТО
МИСЛЕЊЕ. ДОПОЛНИТЕЛНО ОВИЕ
ИНФОРМАЦИИ НЕ ЗАСТАПУВААТ ИЛИ

ФАВОРИЗИРААТ СТАВОВИ ИЛИ ИНТЕРЕСИ НА
ОДРЕДЕНА ПОЛИТИЧКА ПАРТИЈА, ЗДРУЖЕНИЕ,
ЛИЧЕН ИНТЕРЕС, РЕЛИГИЈА ИЛИ ИДЕОЛОГИЈА
И ВО ПРОГРАМИТЕ ЕДНАКВО ДА ГО УВАЖУВААТ
МИСЛЕЊЕТО И УВЕРУВАЊЕТО НА ДРУГИТЕ

МЕДИУМСКИ УСЛУГИ“,

пишува ЗНМ во реакцијата.

Реакцијата на ЗНМ доаѓа откако лидерот на СДСМ, Димитар Ковачевски, коментирајќи ја

анкетата на ИПИС која во вторникот беше презентирана на МРТ, а според која ВМРО-ДПМНЕ е

во речиси двојна предност пред СДСМ во втората и шестата изборна единица, рече дека МРТ

потсетува како изгледале медиумите до 2016 година. 

